
   Пиçен чечекĕ

   Зоя Сывлăмпи | Сăвă

   Ытараймасăр-ши кĕрен тĕсе,

Е: «Кĕр енне чечек пулмасть», — тесе

Эп татрăм пач туймасăр чикнине

Пиçенĕн илĕртӳллĕ çеçкине.



Анчах пиçен пăхма кăна чечен,

Ытла та хăвăрт шанчĕ çак чечек.

Илемĕ унăн пычĕ пĕр куна,

Кӳмерĕ савăнăç пачах мана.



Пĕлетĕп: вăл çум курăкĕ кăна.

Мĕн-ма васкарăм-ши татма ăна?

Çаран çинче хитре чечек нумай,

Пĕлмерĕм пулĕ тимлĕрех пулма.

  